A ilustracion é a saida do home da sta minoria de idade, da cal el mesmo é
o0 culpable. Minoria de idade é a incapacidade de servirse do seu
entendemento sen a direccién doutro. Un mesmo é o culpable desta
minoria de idade cando a causa dela non reside na carencia de
entendemento, sendn de decision e valor para servirse del sen a direccion
de outro. jSapere aude! iTen o valor de servirte do teu propio
entendemento!, velai a divisa da ilustracion.

Preguiza e covardia son a causa pola que unha tan grande parte de homes
moito despois de que a natureza os ceibara da direccion allea (naturaliter
maiorennes), sigan emporiso a ser con gusto toda a vida menores de idade;
e é por iso que lles resulta tan doado ds outros erixirse nos seus titores. iE
tan cdmodo ser menor de idade! Se tefio un libro que pensa por min, un
director espiritual que ten unha conciencia moral para min, un médico que
me prescribe unha dieta, etc., daguela non preciso molestarme. Se podo
pagar, non tefio necesidade de pensar; xa habera outros que asuman por
min tan amoladora tarefa. A inmensa maioria dos homes (...) consideran
gue o paso cara a maioria de idade, ademais de pesado, é perigoso: iso
procuran os titores que se encargaron bondadosamente do seu control.

(...) Para a persoa individual é daquela dificil dar saido dunha minoria de
idade case convertida en natureza (...) De ai que sé uns poucos conseguisen
co propio esforzo do seu espirito zafarse da minoria de idade e, con todo,
manter o paso firme.

Ben mais posible é, pola contra, que o publico se ilustre por si mesmo; asi
sera, de certo, case inevitablemente con sé que se deixe en liberdade. Pois
sempre se atoparan, mesmo entre os establecidos titores da gran masa,
alguns que pensen por si mesmos, os cales, logo de desfacerse do xugo da
minoria de idade, propagaran no seu redor o espirito dunha estimacion
racional do propio valor e da vocacion de todo home a pensar por si mesmo.

KANT. «Que é a ilustracién?» (1784).



